
Хулоса 
оид ба натиҷаи аудити мутобиқат ва молиявии Сарраёсати Хадамоти назорати 

давлатии тандурустӣ ва ҳифзи иҷтимоии аҳолӣ дар вилояти Суғд ва сохтори он дар 

давраи аз 01.08 соли 2024 то 01.05 соли 2026. 
  

1. Хулосаи Палатаи ҳисоби Ҷумҳурии Тоҷикистон мутобиқи муқаррароти моддаҳои 

1, 7 ва 41 Қонуни Ҷумҳурии Тоҷикистон “Дар бораи Палатаи ҳисоби Ҷумҳурии 

Тоҷикистон” дар Сарраёсати Хадамоти назорати давлатии тандурустӣ ва ҳифзи иҷтимоии 

аҳолӣ дар вилояти Суғд ва сохтори он (минбаъд Сарраёсат) дар давраи аз 01.08 соли 

2024 то 01.05 соли 2026 аз натиҷаи чорабинии аудитории гузаронидашуда омода 

гардидааст. 

2. Сарраёсат воҳиди тобеии Хадамоти назорати давлатии тандурустӣ ва ҳифзи 

иҷтимоии аҳолӣ (минбаъд Хадамот) буда, дар фаъолияти худ Конститутсияи Ҷумҳурии 

Тоҷикистон, санадҳои меъёрии ҳуқуқии байналмилалие, ки Тоҷикистон онҳоро эътироф 

намудааст, қонунҳои конститутсионӣ, кодексҳо, қонунҳои Ҷумҳурии Тоҷикистон, 

қарорҳои Маҷлиси миллӣ ва Маҷлиси намояндагони Маҷлиси Олии Ҷумҳурии 

Тоҷикистон, фармону амрҳои Президенти Ҷумҳурии Тоҷикистон, қарору фармонҳои 

Ҳукумати Ҷумҳурии Тоҷикистон, қарорҳои ҳайати мушовара, инчунин Низомномаи 

Сарраёсати мазкурро ба асос ва роҳбарӣ мегирад. 

2.1. Сарраёсат шахсӣ ҳуқуқӣ буда дар накшаи идоракунии Хадамот дохил шуда 

танзимкунандаи фаъолияти мақоми давлатӣ дар сатҳи вилоят мебошад. 

2.2. Маблағгузории Сарраёсат аз ҳисоби маблағҳои буҷети ҷумҳуриявӣ дар 

мувофиқа бо Вазорати тандурустӣ ва ҳифзи иҷтимоиии аҳолии Ҷумҳурии Тоҷикстон ва 

Вазорати молияи Ҷумҳурии Тоҷикистон анҷом дода мешавад. 

3. Натиҷаи таҳлилу омузишҳои иҷроиши корҳои самти фаъолияти соҳавӣ ва 

маълумотномаҳои Сарраёсат нишон дод, ки дар давраи чорабинии аудиторӣ вобаста ба 

иҷрои Кодекси тандурустии Ҷумҳурии Тоҷикистон аз 30.05 соли 2017 №1413, Қонуни 

Ҷумҳурии Тоҷикистон аз 19.07 соли 2022 №1893 “Дар бораи маводи доруворӣ, молҳои 

тиббӣ ва фаъолияти фармасевтӣ”, Қонуни Ҷумҳурии Тоҷикистон “Дар бораи ҳимояи 

ҳуқуқи истеъмолкунандагон” аз 09.12 соли 2004 №72, Қонуни Ҷумҳурии Тоҷикистон 

“Дар бораи баҳодиҳии мутобиқат” аз 02.08 соли 2011 №759, Қонуни Ҷумҳурии 

Тоҷикистон “Дар бораи иҷозатномадиҳӣ ба баъзе намудҳои фаъолият” таҳти аз 17.05 

соли 2004 №37, Қарори Ҳукумати Ҷумҳурии Тоҷикистон “Дар бораи тасдиқ намудани 

низомномаи тартиби иҷозатномадиҳӣ (литсензиякунонӣ)” дар Ҷумҳурии Тоҷикистон, 

Қарори Ҳукумати Ҷумҳурии Тоҷикистон аз 02.04 соли 2009 №204 “Дар бораи Қоидаҳои 

воридоту содироти маводи доруворӣ, молҳои тиббӣ инчунин воситаҳои нашъадор, 

моддаҳои психотропӣ ва прекурсорҳои дар тиб истифодашаванда дар Ҷумҳурии 

Тоҷикистон” чунин корҳоро дар меҳвари фаъолияташ ба амал расонидааст. 

3.1. Таҳлилу омузишҳо собит намуд, ки Нархнома “оид ба хизматрасонии 

барасмиятдарорӣ ва додани шаҳодатномаи аккредитатсионӣ барои фаъолияти фамасевтӣ 

дар Ҷумҳурии Тоҷикистон” дар мувофиқа бо Хадамоти зиддиинҳисории назди ҲҶТ аз 

10.12 соли 2021 ва бо фармоиши сардори Хадамот аз 08.12 соли 2021, №6/А тасдиқ карда 

шудааст.  

3.2. Дар ҳамин давра хизматрасонии барасмиятдарорӣ ва дастрас намудани 

шаҳодатномаи аккредитатсионӣ барои фаъолияти фамасевтӣ дар Сарраёсат бо нархномаи 

тасдиқгардидаи болозикр амали гардидааст. 

3.3. Дар рафти чорабинии аудиторӣ оиди дурустии истифодаи гардиши варақаҳои 

шаҳодатномаи аккредитатсионӣ ва рухсатномаҳои воридотӣ таҳлил гузаронида шуд. 

3.3.1. Муайян гардид, ки бақаияи варақаҳои арзишдор ба ҳолати 01.08 соли 2024 

миқдори 866 ададро ташкил дода дар давраи аз 01.08 соли 2024 то 01.05 соли 2026 

миқдори 3800 адад харидори ва ба даромад гирифта шуда хароҷот бошад дар ин давра 

миқдори 2933 ададро ташкил дода бақияи варақаҳои арзишдор ба ҳолати 01.05 соли 2026 

миқдори 1733 ададро дар умум ташкил дода ҳолати бекор куни ва аз эътибор соқит 

намудани варақаҳои арзишнок ба қайд гирифта нашудааст.. 

3.3.2. Тибқи нархнома дар давраи чорабинии аудиторӣ барои 2933 адад варақаи 

додашуда аз ҷониби ширкатҳо ва соҳибкорони ватанӣ ба Сарраёсат маблағи 713,9 ҳазор 

сомонӣ ворид гардидааст, ки 100,0 фоизи маблағи муайянгардидаи тибқи нархномаи 

тасдиқгардидаро ташкил медиҳад. 

4. Сарраёсати Хадамоти назорати давлатии тандурустӣ ва ҳифзи иҷтимоии аҳолӣ дар 

вилояти Суғд тибқи тартиби муқараргардида назорат ва санҷиши муассисаҳои 

фармасевтӣ ва тиббӣ новобаста аз шакли моликият ва тобеияти идоравиашон, инчунин 

муомилоти қонунии маводи доруворӣ, маводи нашъадор, моддаҳои психотропӣ ва 

прекурсорҳо, молҳои тиббӣ, таҷҳизоти таъиноти тиббӣ, маводи дорои таъйиноти 

санитарию гигиенӣ, иловаҳои фаъоли биологӣ ва воситаҳои ороишии хусусияти 

табобатию пешгиранда доштаро ба роҳ монда, баҳри бехтар намудани сатҳу сифати 

хизматрасонии тиббӣ ба аҳолӣ дар солҳои 2024-2025 ва се моҳи аввалӣ соли 2026 чунин 

корҳоро ба анҷом расонидааст. 

4.1. Аз тарафи кормандони Сарраёсат тибқи нақшаи корӣ барои соли 2024 428 адад, 

дар соли 2025 ба қадрӣ 115 адад ва дар се моҳи авали соли 2026 ба қадри 12 адад дар 

маҷмуъ 555 адад санҷишҳои нақшавӣ ва дар соли 2024 ба қадри 51 адад, дар соли 2025 ба 

қадри 47 ва дар 3 моҳи авали соли 2026 ба қадри 13 адад дар маҷмуъ 111 адад санҷишҳои 

ғайринакшавӣ дар асоси дархости мақомотҳои ҳифзи ҳуқуқ, супориши вазири тандурустӣ 

ва баррасии мактубҳои дархостӣ гузаронида шудааст. 

4.2. Дар соли 2025 ва се моҳи аввали соли 2026 аз сабаби ба тавсиб расидани Қонуни 

Ҷумҳурии Тоқикистон аз 11.02 соли 2025 сол №2142 “Дар бораи Мораторий ба 

санҷишҳои фаъолияти субъектҳои соҳибкорӣ” дар муассисаҳои тиббии ғайридавлатӣ, 

муассисаҳои фармасевтӣ ва мағозаву дуконҳои фуруши маводҳои ороишию гигиении 

хусусияти табобатию профилактикӣ дошта санҷиш гузаронида нашудааст. Санҷишҳо 

танҳо дар муассисаҳои табобатию профилактикии давлатӣ ва муассисаҳои ҳифзи 

иҷтимоӣ гузаронида шудааст, аз ин лиҳоз миқдори санҷишҳо нисбатан кам гаштааст. 

4.3. Дар рафти санҷишҳои гузаронидашуда нисбати ҳуқуқвайронкунандагон дар 

муассисаҳои фармасевтӣ, муассисаҳои табобатию профилактикӣ новобаста аз шакли 

моликият ва дӯкону мағозаҳои зери санҷиш қарор гирифта мутаносибан дар соли 2024 ба 

қадри 234 адад, дар соли 2025  ба қадри 185 адад ва дар се моҳи авали соли 2026 ба қадри 

43 адад протоколҳои ҳуқуқвайронкунии маъмурӣ тартиб дода шуда мутаносибан дар соли 

2024 ба маблағи 533,8 ҳазор сомонӣ, дар соли 2025 ба маблағи 272,6 ҳазор сомонӣ ва дар 

семоҳи авали соли 2026 ба маблағи 52,3 ҳазор сомонӣ ба фоидаи буҷаи давлат ситонида 

шуда дар ин давра барои дар сатҳи лозима иҷро накардани ӯҳдадориҳои вазифавӣ бо 

пешниҳоди Сарраёсат дар мувофиқа бо Хадамот нисбати 196 нафар дар соли 2024, 

нисбати 338 нафар дар соли 2025 ва дар 3 моҳи соли 2026 нисбати 53 нафар кормандони 

тиб муҷозоти интизомӣ “Сарзаниш” татбиқ гардида 3 нафар аз сабаби номуносиб будан 

ба вазифаи ишғолнамуда аз вазифа озод карда шуда, 10 нафар бо такмили ихтисос фаро 

гирифта шудаанд. 

5. Таҳлилҳо нишон дод, ки амалиётҳои бонкии Сарраёсат тавассути суратҳисобҳо 

дар Сарраёсати хазинадории марказии Вазорати молия аз рӯйи ГИБ тавассути Барномаи 

иттилоотии банақшагирӣ ва иҷрои буҷети давлатӣ «SGB-net» амалӣ карда шуда, воридот 

ва хароҷоти маблағҳо дар ордери меморалии №2 дар ҳисобҳои муҳосибии 111251 “ҲЯХ-

и ҳисобҳои шахсии маблағҳои махсуси БҶ ташкилотҳои буҷетӣ бо асъори миллӣ” ва 

111253 “ҲЯХ-и ҳисобҳои шахсии маблағҳои буҷетии БҶ ташкилотҳои буҷетӣ бо асъори 

миллӣ” бурда шудааст. 

5.1. Мувофиқи сметаи хароҷотӣ ва ҳисоботҳои муҳосибии Сарраёсат маълум гардид, 

ки аз ҳисоби буҷети ҷумҳуриявӣ мувофиқи ҳуҷҷатҳои пешниҳодшуда дар давраи аз 01.08 

то 31.12 соли 2024 ба ҳисоби муҳосибии 111253 “ҲЯХ-и ҳисобҳои шахсии маблағҳои 

буҷетии БҶ ташкилотҳои буҷетӣ бо асъори миллӣ” маблағи 480,3 ҳазор сомонӣ, дар соли 

2025 маблағи маблағи 1071,5 ҳазор сомонӣ ва аз 01.01 соли 2026 то 30.04 соли 2026 

маблағи 303,5 ҳазор сомонӣ ҷудо гардида хароҷот шудааст. 

5.1.1. Бақияи суратҳисоби махсуси Сарраёсат ба ҳолати 01.08 соли 2024 маблағи 50,3 

ҳазор сомониро ташкил намуда, дар давраи аз 01.08 то 31.12 соли 2024 ба суратҳисоби 

мазкур ба қадри 186,6 ҳазор сомонӣ даромад карда шуда, хароҷотҳо бошанд дар ин давра 

маблағи 144,5 сомониро ташкил менамояд. Бақияи суратҳисоб ба ҳолати 01.01 соли 2025 

маблағи 92,4 сомониро ташкил намуда, дар соли 2025 даромад 462,0 ҳазор сомонӣ ва 

хароҷот бошад 359,6 сомониро ташкил додааст. Бақия дар суратҳисоб ба ҳолати 01.01 

соли 2026 маблағи 194,8 сомониро ташкил медиҳад. Дар давраи аз 01.01 соли 2026 то 

30.04 соли 2026 ба суратҳисоб даромад 179,3 ҳазор сомонӣ ва хароҷот 108,9 сомониро 

ташкил дода, бақия ба ҳолати 01.08 соли 2024 маблағи 265,2 сомониро ташкил медиҳад. 

6. Дар натиҷаи аудити ҳисоботҳои хазина маълум гардид, ки дар муҳосиботи 

Сарраёсат амалиётҳои хазинавӣ бурда нашуда гардиши маблағҳои нақди мавҷуд нест. 

7. Таҳлили дурустии ҳисоб ва пардохти музди меҳнат, ёрдампулиҳо ва мукофотпулӣ 

ба кормандони Сарраёсат ва сохтори он нишон дод, ки басти вазифаҳои хизматчиёни 

давлатии маъмурии хизмати давлатӣ ва кормандони техникӣ ва хизматрасонии Сарраёсат 

дар асоси Фармонҳои Президенти Ҷумҳурии Тоҷикистон аз 09.01 соли 2024 №671 аз 

08.02 соли 2025 №962, инчунин қарорҳои Ҳукумати Ҷумҳурии Тоҷикистон “Дар бораи 

тадбирҳои амалисозии фармон”-ҳои болозикр ва тибқи Низомномаи тартиби ҳисоб ва 

Ҷадвали ягонаи тарифии музди меҳнати хизматчиёни давлатии мансабҳои маъмурии 

хизмати давлатии мақомоти идораи давлатӣ, мақомоти иҷроияи маҳаллии ҳокимияти 

давлатӣ, мақомоти худидоракунии шаҳраку деҳот дар асоси Ҷадвали ягонаи тарифӣ ва 

Феҳристи мансабҳои давлатии Ҷумҳурии Тоҷикистон бо Фармони Президенти Ҷумҳурии 

Тоҷикистон аз 15.08 соли 2016 №737 тасдиқ гардида, ба роҳ монда шуда, ҳамасола аз 

ҷониби Сардори Хадамоти тасдиқ ва бо ВМ мувофиқа карда шудааст. 

8. Дар рафти чорабинии аудиторӣ дар Сарраёсати Хадамоти назорати давлатии 

тандурустӣ ва ҳифзи иҷтимоии аҳолӣ дар вилояти Суғд ва сохтори он ҳамагӣ 

қоидавайронкуниҳоро дар 81 ҳолат ба маблағи 331,4 ҳазор сомонӣ муайян намуда тибқи 

таснифи вайронкунии қоидаҳои молиявӣ аз рӯйи вайронкунии қоидаҳо вобаста ба 

ташаккул ва иҷрои буҷети давлатӣ дар 11 ҳолат 270,5 ҳазор сомонӣ ва вайронкунии 

қоидаҳо вобаста ба пешбурди баҳисобгирии муҳосибӣ, таҳия ва пешниҳоди ҳисоботи 

молиявӣ дар 70 ҳолат 60,9 ҳазор сомонӣ мебошад, ки аз ин вобаста ба вайронкунии 

низомӣ молиявӣ дар 73 ҳолат 102,3 ҳазор сомонӣ ва вайронкунии хусусияти расмидошта 

дар 8 ҳолат 229,1 ҳазор сомониро ташкил намудааст. 

8.1. Оиди бартараф намудани камбудию норасоиҳои муайянгардида, чораҳои 

мушаххас андешида шуда, вайронкунии қоидаҳои низоми молиявӣ ба маблағи 

суратҳисоби андухтии зарару камомад барқарор карда шуд, ки 100,0 фоизи маблағи 

умумии вайронкунии низомӣ молиявиро ташкил медиҳад. 

9. Роҳбарияти Сарраёсат ва муҳосиботи он оид ба Ҳисоботи аудиторӣ аз натиҷаи 

аудити мутобиқат ва молиявии гузаронидашуда шинос шуда, беғаразона инъикос 

гардидани далелҳои аудиторӣ вобаста ба қоидавайронкуниҳои молиявии муайянгардида, 

асоснокии ҳолатҳои дар Ҳисоботи аудиторӣ дарҷгардида ва изҳори холисонаи хулосаи 

аудиториро эътироф намуданд. 

9.1. Ба истиснои таъсири камбудию норасоиҳои пешбинишудаи Ҳисоботҳои 

аудитории мазкур, ҳисоботи буҷетӣ, ҳисоботҳои молиявии маҷмӯӣ, ҳисоботҳои молиявӣ 

ва дигар ҳисоботҳо барои соли молиявии 2024-2025 ва семоҳаи якуми соли 2026 шартан 

мусбӣ арзёбӣ гардид. 

10. Бо назардошти қоидавайронкуниҳои молиявии муайян шуда тибқи муқаррароти 

моддаҳои 7, 27, 41 Қонун “Дар бораи Палатаи ҳисоби Ҷумҳурии Тоҷикистон” ба 

масъулини Сарраёсати Хадамоти назорати давлатии тандурустӣ ва ҳифзи иҷтимоии аҳолӣ 

дар вилояти Суғд пешниҳоди тавсияҳои зерин мувофиқи мақсад мебошад: 

✓ муқаррароти моддаи 19 -и Қонуни Ҷумҳурии Тоҷикистон “Дар бораи буҷети 

давлатии Ҷумҳурии Тоҷикистон” барои солҳои 2024- 2025” ва моддаи 20 -и Қонуни 

Ҷумҳурии Тоҷикистон “Дар бораи буҷети давлатии Ҷумҳурии Тоҷикистон” барои соли 

2026” риоя карда шавад; 

✓ минбаъд ҳолати барзиёд аз эътибор соқит гардидани сӯзишворӣ роҳ дода 

нашавад; 

✓ минбаъд маблағҳои протоколҳои ҳуқуқвайронкунии маъмурӣ ба сураттҳисоби 

суратҳисоби  андухти маблағҳои барқарорнамудаи мақомоти санҷишӣ дар КВД БА ҶТ 

“Амонатбонк” интиқол дода шавад; 

✓ масъулинро лозим аст, ки оид ба нархҳои молу маводи воридгардида аз ҷониби 

шахсони ҳуқуқӣ ва воқеӣ диққати ҷидди дода шавад; 

✓ ҳисботҳои молиявии солона ва фосилавии Сарраёсат тибқи стандартҳои 

(СҲМБДТ) ва Дастурамалҳои Вазорати молияи Ҷумҳурии Тоҷикистон аз 19.04 соли 

2015, №204 ба роҳ монда шавад; 

✓ оиди ба куллӣ беҳтар намудани ҳисоботҳои муҳосибӣ, ислоҳи камбудиҳо дар 

идоракунии молиявӣ ва пешбурди ҳисобдории муҳосибӣ ва таъмини хароҷоти 

мақсадноки маблағҳои пешбинишудаи буҷетӣ, тадбирҳои амалӣ андешад. 

 

Сараудитор         Мирзозода А.М. 


